
tal-Kumitat għall-Affarijiet Barranin

għall-Kumitat għall-Kummerċ Internazzjonali

dwar il-proposta għal deċiżjoni tal-Kunsill dwar il-konklużjoni tal-Ftehim fil-
forma ta' Skambju ta' Ittri bejn l-Unjoni Ewropea u r-Renju tal-Marokk dwar l-
emenda tal-Protokolli Nru 1 u Nru 4 tal-Ftehim Ewro-Mediterranju li 
jistabbilixxi Assoċjazzjoni bejn il-Komunitajiet Ewropej u l-Istati Membri 
tagħhom, min-naħa l-waħda, u r-Renju tal-Marokk, min-naħa l-oħra

ĠUSTIFIKAZZJONI QASIRA

Dan il-ftehim, li jemenda l-Protokolli Nru 1 u Nru 4 tal-Ftehim Ewro-Mediterranju, għandu l-
għan li jipprovdi garanziji dwar ir-rispett tad-dritt internazzjonali, inklużi d-drittijiet tal-
bniedem, u l-iżvilupp sostenibbli fit-territorji kkonċernati.

Huwa importanti li jiġi ssottolinjat li dan il-ftehim ma jimplikax ir-rikonoxximent tas-
sovranità tal-Marokk fuq is-Saħara tal-Punent. Il-pożizzjoni tal-UE tibqa' li tappoġġja l-isforzi 
tan-NU biex tiżgura soluzzjoni ġusta, dejjiema u reċiprokament aċċettabbli tal-kunflitt tas-
Saħara tal-Punent, fuq il-bażi tad-dritt għall-awtodeterminazzjoni tal-poplu tas-Saħara tal-
Punent u f'konformità mar-riżoluzzjonijiet rilevanti tan-NU.

Kif imsemmi fl-opinjoni tar-riżoluzzjoni ta' akkumpanjament, ir-rapporteur jirrikonoxxi l-
isforzi tal-Kummissjoni u tas-SEAE li jippruvaw, fl-ambitu tal-kompetenzi rispettivi 
tagħhom, jevalwaw il-benefiċċju għall-popolazzjoni u jaċċertaw il-kunsens tagħhom għal dan 
il-ftehim. Huwa apprezza wkoll l-eżitu tal-konsultazzjonijiet inklużivi mmexxija mill-
Kummissjoni u mis-SEAE b'varjetà wiesgħa ta' rappreżentanti lokali tas-Saħara tal-Punent, 
organizzazzjonijiet tas-soċjetà ċivili u organizzazzjonijiet u korpi oħrajn, li permezz tagħhom 
ingħata appoġġ wiesa' għall-benefiċċji soċjoekonomiċi li l-preferenzi tariffarji proposti jġibu 
magħhom.

******

Il-Kumitat għall-Affarijiet Barranin jistieden lill-Kumitat għall-Kummerċ Internazzjonali, 
bħala l-kumitat responsabbli, biex jirrakkomanda li l-Parlament jagħti l-kunsens tiegħu għall-
abbozz ta' proposta għal deċiżjoni tal-Kunsill dwar il-konklużjoni tal-Ftehim fil-forma ta' 
Skambju ta' Ittri bejn l-Unjoni Ewropea u r-Renju tal-Marokk dwar l-emenda tal-Protokolli 
Nru 1 u Nru 4 tal-Ftehim Ewro-Mediterranju li jistabbilixxi Assoċjazzjoni bejn il-
Komunitajiet Ewropej u l-Istati Membri tagħhom, min-naħa l-waħda, u r-Renju tal-Marokk, 
min-naħa l-oħra.

